ESTIMAZIOARI BURUZKO ARIKETAK.

1.- Giza sueroaren burdinaren batezbesteko edukina eta desbidazio tipikoa, hurrenez-hurren, 120 eta 15 mikrogramo 100ml-ko baldin badira, zein da 50 pertsonako laginak, 115 eta 125 mikrogramoren arteko batezbestekoa izateko probabilitatea?
2.-  Bakteria mota baten bizitza-aldiak, ordutan neurtuta, N(1000,100) banaketa normalari jarraitzen dio. Bakteria hauen lagina aukeratu nahi da, zeinen batezbesteko bizitza-aldiak, populazioaren batezbestekotik, gehienez, 50 ordutan aldentzeko probabilitatea 0.95ekoa den. Zein izan behar da laginaren tamainua?
3.- Herri bateko biztanleriaren %8a daltonikoa dela ezagutzen da. Biztanlego horretatik 150 pertsona zoriz aukeratzen badira, zein izango da lagin horren daltonikoen proportzioa, gutxienez, %10ekoa izateko probabilitatea?
4.- Demagun pertsona talde batek adimen atzerapenarekin loturiko afekzio bat pairatu duela eta beste talde batek, ordea, ez duela afekzio hori pairatu. Talde bakoitzean, adimen koefizientea normalki banaturik dagoela suposatzen da, desbidazio tipikoa 20 izanik. Talde bakoitzeko 15 pertsonako lagin bat aukeratu eta batezbesteko adimen koefizienteak 105 (1. taldekoa) eta 92 (2. taldekoa) suertatzen dira.Taldeetako egiazko batezbestekoak berdinak direlako ustean egonez (μ1= μ2), zein da laginen batezbestekoen arteko desberdintasuna lorturikoa baino txikiagoa izateko probabilitatea?

5.- Pertsona osasuntsuen artean, sueroak daukan amilasaren batezbesteko edukina 0.9 unitate ml-ko eta gaisotasun bat pairatu dutenen artean 1 unitatekoa dela ezagutzen da. 17 pertsona osasuntsuko zoriz harturiko lagin batean neurketa egiten da eta ml-ko 0.97 unitateko batezbesteko amilasa edukina suertatzen da, desbidazio tipikoa 0.35 unitatekoa delarik. Zein da laginaren batezbestekoa, lortutakoa baino handiagoa izateko probabilitatea?

Gaisotasuna pairatu duten beste 15 pertsonako talde batean ere egiten da ikerketa, emaitzak ondokoak izanda: batezbestekoa 1.25 unitate/ml eta d. tipikoa 0.4 unitate/ml
Bi populazio hauek (osasuntsuak eta gaisotasuna pairatu dutenak), amilasa edukinaren bariantza berbera daukatela suposaturik, zein da laginen batezbestekoen arteko kendura lortutakoa baino txikiagoa izateko probabilitatea?.
6.- Winston zigarrotxoek duten alkitrana aztertu nahi da eta horretarako hainbat paketetatik 20 zigarrotxo zoriz aukeratzen dira. Laborategian analizatu ondoren, alkitran batezbesteko edukina 22 mg-koa dela egiaztatzen da, desbidazio tipikoa 4.24 mg-koa delarik. Aurki ezazu, %90-eko konfidantzazko tarte bat aipatutako markako zigarrotxoek daukaten alkitran batezbesteko edukinerako.

7.- Konprobatu nahi da, %95eko konfidantzaz, 50 tamainuko lagin bat, zeinek 13 batezbestekoa duen, N(14,3) banaketa normalari jarraitzen dion populazio batetik etor daitekeen ala ez?

8.- Txanpon bat 100 bider jaurtiki ondoren 65 aurpegi eta 35 gurutze lortu dira. Zer esango zenuke txanpon horren legezkotasunaz?
9.- Esnekiak laboratzeko zentralak, A eta B baserrietatik jasotzen du esnea egunero. Jasotako esnearen kalitatea aztertzeko, bi lagin aukeratzen dira zoriz, eta materia koipetsuaren edukina neurtzen da, ehunekotan adierazitako ondoko emaitzak lorturik:

A baserria: nA=33, xA=%8.7, sA=%1.001

B baserria: nB=27, xB=%10.9, sB=%1.315

Baserri bietako esnearen batezbesteko koipe edukinen arteko kendurarako %95eko konfidantza tartea eraikitzea eskatzen da.
